
Wahai ALLAH, Pindahkanlah kami dan orang-orang Muslim 

dari kedukaan kepada kebahagiaan, dari neraka kepada 

Syurga, dari azab kepada Rahmat, dari dosa kepada 

Ampunan, dari berbuat keburukan kepada berbuat kebajikan, 

dari takut kepada rasa aman, dari faqir kepada kaya, dari 

kehinaan kepada kemuliaan, dari kesempitan kepada 

kelapangan... 

Dari kejahatan kepada kebaikan, dari kesulitan kepada 

kemudahan, dari berpaling kepada menghadap bersungguh-

sungguh, dari penyakit kepada kesihatan, dari Kemurkaan 

kepada Keredhaan, dari kelalaian kepada `ibadah, dari 



keengganan kepada kesungguhan, dari terhalang kepada 

Tertolong, dari bid`ah kepada sunnah, dari ketidakadilan 

kepada keadilan... 

Wahai ALLAH, Tolonglah kami atas Agama kami dengan dunia, 

dan pada dunia kami dengan ketaqwaan, dan pada 

ketaqwaan kami dengan amal, dan pada amal kami dengan 

Pertolongan, dan pada semuanya itu dengan KelembutanMU 

yang mendatangkan KeredhaanMU, yang menghantarkan ke 

SyurgaMU, yang disertai dengan memandang DzatMU yang 

Mulia... 

Wahai ALLAH, wahai ALLAH, wahai ALLAH, wahai Tuhanku, 

wahai Tuhanku, wahai Tuhanku, wahai Penolongku, wahai 

Penolongku, wahai Penolongku. Wahai Dzat yang Paling Mulia 

di antara yang mulia, wahai yang Maha Pengasih lagi Maha 

Penyayang, wahai yang Maha Memiliki Keagungan dan 

Kemuliaan. Wahai yang Maha Memiliki segala Pemberian 

Aku memohon Ampun kepada ALLAH yang Maha Agung, yang 

tiada Tuhan Selain DIA, 

yang Maha Hidup dan Maha Berdiri Sendiri, dan aku 

bertaubat kepadaNYA...  

Wahai ALLAH, aku memohon Taufiq kepadaMU untuk dapat 

melakukan perbuatan-perbuatan yang Engkau Cintai, 

tawakkal yang benar terhadapMU dan baik sangkaku 

kepadaMU dan tidak bergantung kepada selainMU... 

Tuhanku, wahai Dzat yang Maha Lembut, wahai Dzat yang 

Maha Pemberi rezki, yang Maha Pengasih, yang Maha Kuat, 

yang Maha Kukuh, aku memohon kepadaMU penghambaan 

semata kepadaMU, tenggelam dalam `ibadahMU, 

Kelembutan yang sempurna dari SisiMU dan rezki yang luas, 

yang menyenangkan dan sejahtera, umur yang panjang dan 

amal perbuatan yang shalih dengan penuh keimanan dan 

keyakinan, senantiasa berpegang dengan kebenaran dan 

Agama, keagungan dan kemuliaan yang tiada batas dan tiada 

akhir, yang tidak dinodai oleh kesombongan, tidak pula 

keangkuhan dan tidak pula kerosakan. Sesungguhnya Engkau 

Maha Mendengar lagi Maha Dekat... 


